
Pwnc Adroddiad Cryno ar Grwp Gorchwyl a Gorffen yr Adolygiad
o'r Ddarpariaeth Frys

PWRPAS YR ADRODDIAD

| Rhoi'r wybodaeth ddiweddaraf i'r Aelodau ar y cynnydd sydd wedi ei
whneud gan Grwp Gorchwyl a Gorffen yr Adolygiad o'r Ddarpariaeth
Frys, a sefydlwyd mewn ymateb it penderfyniad a wnaed gan
Awdurdod Tan ac Achub Gogledd Cymru (yr Awdurdod) yn ei gyfarfod
ar 18 Rhagfyr 2023 i ddatblygu opsiwn parhaol newydd ar gyfer
darpariaeth frys ledled Gogledd Cymru.

CRYNODEB GWEITHREDOL

2 Yn dilyn cyfarfod yr Awdurdod ar 18 Rhagfyr 2023, sefydlwyd Grwp
Gorchwyl a Gorffen yr Adolygiad o'r Ddarpariaeth Frys dan arweiniad
staff i ddatblygu opsiynau ar gyfer darparu darpariaeth frys yng
Ngogledd Cymru.

3 Cyfarfu Grwp Gorchwyl a Gorffen yr Adolygiad o'r Ddarpariaeth Frys, a
gadeiriwyd gan aelod o staff ac a fynychwyd gan un ar bymtheg o
gydweithwyr yn gweithio ar wahanol lefelau, meysydd ac adrannau o
fewn y Gwasanaeth, gan gynnwys Undeb y Brigadau Tan, ar naw
achlysur, gan drafod ac ymchwilio i nifer o fodelau ymateb brys.

4 Penllanw'r gwaith hwn oedd tri darn o ymchwil i fodelau ymateb brys yn
cael eu cyflwyno gan Grwp Gorchwyl a Gorffen yr Adolygiad o'r
Ddarpariaeth Frys i Weithgor yr Adolygiad o'r Ddarpariaeth Frys yr
Awdurdod ar 20 Mai 2024. Mae'r tri darn hyn o ymchwil yn cynrychioli
cryn dipyn o ymdrech, gwaith ac ymgysylltiad gan randdeiliaid ac
aelodau Grwp Gorchwyl a Gorffen yr Adolygiad o'r Ddarpariaeth Frys ac
mae pob un ohonynt yn cynnig gwelliannau posibl i'r ddarpariaeth frys.

5 Yn ei gyfarfod ar 20 Mai 2024, gofynnodd Gweithgor yr Adolygiad o'r
Ddarpariaeth Frys yr Awdurdod i Wasanaeth Tan ac Achub Gogledd
Cymru (y Gwasanaeth) adolygu'n fanwl y tri darn o ymchwil a
ayflwynwyd gan Grwp Gorchwyl a Gorffen yr Adolygiad o'r
Ddarpariaeth Frys i ddarparu argymhellion yng nghyfarfod nesaf
Gweithgor yr Adolygiad o'r Ddarpariaeth Frys yr Awdurdod ar 12 Mehefin
2024.



ARGYMHELLIAD

6

Bod yr Aelodau’'n:

i) nodi ymgysylltiad ac ymdrechion yr holl randdeiliaid ar Grwp
Gorchwyl a Gorffen yr Adolygiad o'r Ddarpariaeth Frys i
gydweithio i ddatblygu opsiynau ar gyfer gwelliannau i
ddarpariaeth frys deg a chyfiawn ar draws Gogledd Cymru; a

ii) nodi'r cynnydd a wnaed gan Grwp Gorchwyl a Gorffen yr
Adolygiad o'r Ddarpariaeth Frys a Gweithgor yr Adolygiad o'r
Ddarpariaeth Frys yr Awdurdod i ddatblygu opsiwn parhaol
newydd ar gyfer darparu darpariaeth frys ar draws Gogledd
Cymru.

CEFNDIR

Yn ystod y cyfnod rhwng mis Gorffennaf a mis Medi 2023,
ymgynghorodd yr Awdurdod &'r cyhoedd ar dri opsiwn posibl ar gyfer
darparu ei ymateb brys i gymunedau Gogledd Cymru yn y dyfodol.

Yn dilyn yr ymgynghoriad cyhoeddus 12 wythnos, cyfarfu'r Awdurdod ar
18 Rhagfyr 2023 a phenderfynwyd fel a ganlyn:

Gofynna'r Aelodau i'r Swyddogion barhau i weithio gyda'r holl
randdeiliaid er mwyn datblygu opsiwn newydd parhaol, gan ystyried y
penderfyniad a wnaed heddiw a chyfyngiadau’r gyllideb arfaethedig.

Felly, gofynnwyd am fynegiadau o ddiddordeb gan staff o bob lefel ar
draws adrannau’r Gwasanaeth, gorsafoedd a systemau dyletswydd,
ac ym mis lonawr 2024 sefydiwyd Grwp Gorchwyl a Gorffen yr
Adolygiad o'r Ddarpariaeth Frys. Mae Undeb y Brigadau Tan hefyd
wedi'u cynrychioli ac maent wedi bod yn bresennol ym mhob cyfarfod.

Cynhaliodd Grwp Gorchwyl a Gorffen yr Adolygiad o'r Ddarpariaeth
Frys ei gyfarfod cyntaf ar 1 Chwefror 2024 ac maent wedi cyfarfod naw
gwaith, gan drafod y model ymateb presennol yn fanwl ac archwilio
dulliau arloesol o ddarparu model ymateb brys mwy teg yn y dyfodol.

GWYBODAETH

Mae Grwp Gorchwyl a Gorffen yr Adolygiad o'r Ddarpariaeth Frys wedi
derbyn bod angen gwella'r ddarpariaeth frys, yn enwedig yn
ardaloedd mwy gwledig Gogledd Cymru, ac roeddent yn deall bod yn
rhaid i unrhyw gynigion a gyflwynid ganddynt fodloni meini prawf
gwerthuso'r Adolygiad o'r Ddarpariaeth Frys a ddefnyddiwyd drwy
gydol y broses o ddatblygu opsiynau.

Mae Grwp Gorchwyl a Gorffen yr Adolygiad o'r Ddarpariaeth Frys wedi
cael ei gefnogi gan adrannau’'r Gwasanaeth yn ol yr angen, wedi cael
mynediad at ddata ymateb brys a modelu a hefyd wedi cael
cyflwyniadau ar fodelau cyflenwi darpariaeth frys amgen gan
Wasanaethau Tan ac Achub eraill y DU.

Yn dilyn pob cyfarfod, gofynnwyd i aelodau Grwp Gorchwyl a Gorffen yr
Adolygiad o'r Ddarpariaeth Frys siarad &'u cydweithwyr er mwyn cael
adborth ar y syniadau oedd yn cael eu trafod i sicrhau bod y gweithlu
ehangach yn ymwybodol o'r datblygiadau. Cafodd cydweithwyr eu
hannog hefyd i gyflwyno eu syniadau i gynrychiolwyr Grwp Gorchwyl a
Gorffen yr Adolygiad o'r Ddarpariaeth Frys er mwyn iddynt gael eu
cynnwys yn nhrafodaethau'r grwp.

Archwiliodd Grwp Gorchwyl a Gorffen yr Adolygiad o'r Ddarpariaeth Frys
amrywiaeth o opsiynau ymateb brys ar gyfer y dyfodol ac aeth atii
adolygu'r rhain yn erbyn meini prawf gwerthuso'r Adolygiad o'r
Ddarpariaeth Frys ac adborth gan gydweithwyr.

Datblygwyd tri darn o ymchwil i fodelau ymateb brys a'u cyflwyno gan
Gadeirydd ac Is-gadeirydd Grwp Gorchwyl a Gorffen yr Adolygiad o'r
Ddarpariaeth Frys i Weithgor yr Adolygiad o'r Ddarpariaeth Frys yr
Awdurdod ar 20 Mai 2024. Mae'r tri darn hyn o ymchwil yn cynrychioli
cryn dipyn o ymdrech, gwaith ac ymgysylltiad gan randdeiliaid ac
aelodau Grwp Gorchwyl a Gorffen yr Adolygiad o'r Ddarpariaeth Frys ac
roedd pob un ohonynt yn cynnig gwelliannau posibl i'r ddarpariaeth frys.

Yn ei gyfarfod ar 20 Mai 2024, gofynnodd Gweithgor yr Adolygiad o'r
Ddarpariaeth Frys yr Awdurdod i Swyddogion adolygu'r ymchwil a
darparu argymhellion yn ei gyfarfod ar 12 Mehefin 2024.

Mae cyfarfodydd Grwp Gorchwyl a Gorffen yr Adolygiad o'r
Ddarpariaeth Frys yn y dyfodol wedi'u gohirio hyd nes y ceir canlyniad
cyfarfod Gweithgor yr Adolygiad o'r Ddarpariaeth Frys yr Awdurdod ar
12 Mehefin 2024.



GOBLYGIADAU

Amcanion Llesiant

Rhaid i ganlyniadau yr Adolygiad o'r
Ddarpariaeth Frys fodloni rhwymedigaethau'r
Awdurdod o dan Ddeddf Llesiant
Cenedlaethau'r Dyfodol (Cymru) 2015.

Cyllideb

Mae goblygiadau'r gyllideb ymgynghori wedi
cael eu cyhoeddi. Mae Grwp Gorchwyl a
Gorffen yr Adolygiad o'r Ddarpariaeth Frys wedi
bod yn adolygu opsiynau darpariaeth frys sydd
o fewn y gyllideb bresennol.

Cyfreithiol

Mae ein deddfwriaeth yn ei gwneud yn ofynnol
i'r Awdurdod ymgynghori &'r cyhoedd ar
newidiadau i'n darpariaeth frys. Mae
ymgynghoriad yr Adolygiad o'r Ddarpariaeth
Frys a'r arferion gorau y mae'r Gwasanaeth yn
eu dilyn fel yr argymhellwyd gan y Sefydliad
Ymgynghori yn cefnogi'r Awdurdod i fodloni'r
gofynion hyn.

Staffio

Mae'r Gwasanaeth wedi cynnal ymgynghoriad
uniongyrchol helaeth gyda staff a'u cyrff
cynrychioliadol yn ystod y cam cyn-
ymgynghori ac fe barhaodd hyn yn ystod yr
ymgynghoriad cyhoeddus llawn. Fodd bynnag,
wrth benderfynu ar yr opsiynau i'w cyflwyno,
bydd y newidiadau arfaethedig o fewn yr
opsiynau yn effeithio ar staff.

Cydraddoldeb/Hawliau
Dynol/y Gymraeg

Mae Swyddog Cydraddoldeb, Amrywiaeth a
Chynhwysiant y Gwasanaeth wedi ymgysyllitu &
grwpiau Cydraddoldeb, Amrywiaeth a
Chynhwysiant drwy gydol yr ymgynghoriad.
Mae'r arfer gorau y mae'r Gwasanaeth yn ei
ddilyn a sicrwydd ansawdd yr ymgynghoriad
gan y Sefydliad Ymgynghori yn sicrhau pwyslais
ar ofynion yr Awdurdod yn y maes hwn.

Risgiau

Mae'r Adolygiad o'r Ddarpariaeth Frys a’i
ymgynghoriad a gwaith y Grwp Gorchwyl a
Gorffen yn lleihau'r risgiau o beidio & gallu
ymateb i argyfyngau yn effeithiol ac yn
effeithlon yng nghymunedau Gogledd Cymru.




